
				এই পাতাটির মুদ্রণ সংশোধন করা প্রয়োজন। 
কুম্ভকোটু বক্তৃতা ዓ፭
আনন্দে ক্ৰন্দন করিবারও সময় নাই । আমরা যথেষ্ট র্কাদিয়াছি । এখন আর আমাদের কোমলভাব অবলম্বন করিবার সময় নাই। এইরূপে কোমলতার সাধন করিতে করিতে আমরা এখন জীবন্মত হইয়া পড়িযাছি—আমরা রাশীকৃত তুলার মতে কোমল হইয়া পড়িয়াছি। আমাদের দেশের পক্ষে এখন প্রয়োজন —লৌহবং দৃঢ় মাংসপেশী,ও ইস্পাতের মতে স্বায়ু ; এমন দৃঢ় ইচ্ছাশক্তি চাই, কেহই যেন উহাকে প্রতিরোধ করিতে সমর্থ না হয়, উহা যেন ব্রহ্মাণ্ডের সমুদয় রহস্তভেদে সমর্থ হয়—যদি বা এই কার্যসাধনে সমুদ্রের অতল তলে যাইতে হয়, যদি বা সর্বদা সর্বপ্রকার মৃত্যুকে আলিঙ্গন করিতে প্রস্তুত থাকিতে হয় ! ইহাই এখন আমাদের আবশ্বক ; আর অদ্বৈতবাদের মহান আদর্শ ধারণা করিয়া উপলব্ধি করিতে পারিলেই ঐ ভাবের আবির্ভাব, প্রতিষ্ঠা ও দৃঢ়তাসাধন হইতে পারে ।
বিশ্বাস বিশ্বাস, বিশ্বাস—নিজের উপর বিশ্বাস—ঈশ্বরে বিশ্বাস-হহাই উন্নতিলাভের একমাত্র উপায়। যদি তোমার পুরাণের তেত্রিশ কোটি দেবতার এবং বৈদেশিকের মধ্যে মধ্যে যে-সকল দেবতার আমদানি করিয়াছে, তাহার সবগুলিতেই বিশ্বাস থাকে, অথচ যদি তোমার আত্মবিশ্বাস না থাকে, তবে তোমার কখনই মুক্তি হইবে না। নিজের উপর বিশ্বাস-সম্পন্ন হও— সেই বিশ্বাসবলে নিজের পায়ে নিজে দাড়াও ও বীর্যবান হও । ইহাই এখন আমাদের আবশ্বক । আমরা এই ত্ৰিশ কোটি লোক সহস্ৰ বৎসর যাবৎ যে-কোন মুষ্টিমেয়ু বিদেশী আমাদের ভূলুষ্ঠিত দেহকে পদদলিত করিবার ইচ্ছা করিয়াছে, তাহাদেরই পদানত হইয়াছি, কেন ? কারণ উহাদের নিজেদের উপর বিশ্বাস আছে—আমাদের তাহা নাই ।
আমি পাশ্চাত্যদেশে যাইয়া কি শিথিলাম ? খ্ৰীষ্টীয় ধর্মসম্প্রদায়গুলি, যে মানুষকে পতিত ও নিরুপায় পাপী বলিয়া নির্দেশ করে, এই-সকল বাজে কথার অন্তরালে উহাদের জাতীয় উন্নতির কি কারণ দেখিলাম ?—দেখিলাম ইওরোপ ও আমেরিক উভয়ত্র জাতীয় হৃদয়ের অভ্যন্তরে মহান আত্মবিশ্বাস নিহিত রহিয়াছে । একজন ইংরেজ বালক তোমাকে বলিবে, ‘আমি একজন ইংরেজ —আমি সব কৰুিতে পারি। আমেরিকান" বালকও এই কথা বলিবে— প্রত্যেক ইওরোপীয় বালকই এই কথা বলিবে । আমাদের বালকগণ এই কথা বলিতে পারে কি ? না, পারে না ; বালকগণ কেন, তাহাদের পিতারা

